
తాలాంకనందినీపరిణయము









		
సత్తమోపాసనల్ సలిపి గురుద్వేషి

        యగు నిశాచరపీడ నణఁపరమ్మ

వెస నహీనక్రియావిధు లొనర్చియు పెను

        గాలిసోకుడుల బో గడపరమ్మ

ఘనుల ప్రార్థించి పంకప్రచారవిజాతి

        గణముల కావరం బణఁపరమ్మ



	 







	తే.	
యటులగాకున్న మదనశశాంకగంధ

వహమరాళాదులకు తాళవచ్చు నటరె

యనుచు రంభాదళోచితవ్యజనములను

బూని విసరుచు నుపచారములు ఘటింప.

	గీ.	
అప్పు డొక్కింతతడవున కవ్వధూటి

యులికిపడి లేచి పవళించి కళవళించి

కలవరించి బయల్గాంచి కౌఁగిలించి

యింతులను గాంచి దుఃఖించి యిట్టు లనియె.

	సీ.	
అల విరు లని జెప్పి యగ్నికణంబు లీ

        వడగాడ్పులకు తోడు నిడఁగదగునె

పన్నీరటని కాచియున్ననూనియ మేని

        వలకాకలకు దోడు జిలుకదగునె

గోవకప్పురమంచు క్రొత్తసున్నంబు వె

        న్నెలవేడికిని తోడు నిడఁగదగునె

చిగురాకులని యంపతెగలను మరుకైదు

        వులకుఁ దోడుగ నెద నిలుపఁదగునె



	 







	గీ.	
యకట చెలులార తొంటినెయ్యం బొకింత

దలఁప కిరీతి పగదీర్చఁదలఁచినారొ!

గాకయుండిన వీటికి కాకలేల

యనుచు విలపించు మదినోడి యలరుఁబోఁడి.

		 ఈ పేజీలో చివరి మార్పు 4 జూలై 2021న 23:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

